
Pwogram Travay Jèn Nouyòk (New York Youth Jobs 
Program) la pou ede jèn moun k ap antre nan mond travay 
la gen siksè pandan yap kòmanse. Patisipan yo resevwa 
konpetans esansyèl ki pral sèvi yo byen nan karyè yo. 

ÈSKE MWEN KALIFYE?
Ou elijib pou patisipe si ou:

• Gen laj 16-24 ane epi ou pa p travay 

• REMAK: Gen laj 16 ak 17 ane ou DWE lekòl oswa wap pran 
klas pou resevwa ekivalan diplòm lekòl segondè EPI ou 
bezwen pèmisyon yon paran oswa gadyen

• Abite nan Eta New York epi apateni nan nenpòt nan kategori 
sa yo:

• Gen laj 18-24 ane, ou pa lekòl ankò, ou pa gen yon 
diplòm lekòl segondè, sètifika GED oswa ekivalan diplòm 
lekòl segondè

• Veteran

• Manm yon fanmi ki resevwa:

• Èd ki soti nan Biwo Asistans Tanporè pou Fanmi ki 
nan Bezwen (TANF).

• SNAP Benefis (koupon manje) [benefits (food 
stamps)]

• Avantaj Revni Sekirite Siplemantè [Supplemental 
Security Income (SSI) benefits]

• Manje midi gratis oswa a pri redwi. 

• Te refere pa yon ajans reyabilitasyon apwouve pa eta a,  
oswa yon rezo travay anba Pwogram "Ticket to Work" la.

• Te sèvi tan nan prizon/detansyon

• Sou pwobasyon oswa liberasyon kondisyonèl

• Mwen ansent oswa yon paran

• Mwen pa gen kay

• Kounye a mwen nan oswa mwen te nan swen adoptif 
(fanmi dakèy) oswa gad nan Biwo pou Sèvis Timoun ak 
Fanmi.

• Pitit yon paran ki:

• Nan prizon/detansyon, oswa ki te nan prizon nan 
dènye dezan ki sot pase yo

• Kolekte asirans chomaj

• Yon lòt faktè risk ki pa idantifye pi wo a men Komisyonè 
Depatman Travay Eta apwouve l 

KIJAN PWOGRAM LAN KA EDE M?
Depi ou fin sètifye pou patisipe nan Pwogram Travay Jèn 
Nouyòk (New York Youth Jobs Program), yon konseye ka 
ede w jwenn opòtinite nan biznis sètifye patisipan yo. Ou ka 
kòmanse touche yon chèk, jwenn eksperyans travay ki gen 
anpil valè epi kòmanse yon posib chemen karyè touswit. 

ÈSKE MWEN OBLIJE DI YON MOUN 
POUKISA MWEN KALIFYE?
Non, ou pa gen pou di okenn moun wap mande travay, 
nenpòt moun ki ba ou travay oswa nenpòt moun wap travay 
avèk li poukisa ou kalifye pou patisipe nan Pwogram Travay 
Jèn Nouyòk (New York Youth Jobs Program.

KIJAN POU MWEN APLIKE POU M VIN 
SÈTIFYE?
Ou ka aplike pou w vin sètifye anliy nan: www.labor.ny.gov/
youthjobs

KI DAT LIMIT APLIKASYON YO?
Depatman travay Eta Nouyòk dwe resevwa tout aplikasyon 
yo nan dat 31 Desanm.

E SI MWEN GEN YON KESYON?
Pou w jwenn plis enfòmasyon sou pwogram lan, oswa èd  
avèk aplikasyon an, rele 877-226-5724 oswa imèl:  
youthjobs@labor.ny.gov.

PWOGRAM TRAVAY NEW YORK YOUTH
Yon Resous pou Moun k ap Chèche Travay



DEPI OU FIN SÈTIFYE
Depi ou fin resevwa konfimasyon ke ou sètifye, kontakte sant 
karyè lokal ou epi pale avèk Pwogram Lyezon New York Youth 
Job pou fikse yon apèl oswa reyinon sou objektif ak  
konpetans ou.

Ou pral resevwa materyèl yo ak yon lyen smartphone. Si ou pare 
pou chèche travay pou kont ou, ou ka kite biznis yo konnen osijè 
pwogram lan ak si yo anboche w yo pral kalifye pou yon  
kredi taks.

Ou ka tcheke tou NYS Job Bank (www.ny.jobs) pou òf travay. 
Lokalize travay nan zòn ou lè ou tape vil ou oswa kòd postal ou 
nan seksyon ‘Locations’ (anwo sou kwen dwat paj la). Si ou wè 
òf travay ki enterese w, voye yon mesaj imèl ki endike enterè w 
pou aplike pou chak pozisyon ou wè. Chèche yon non kontak 
ak adrès imèl pou chak biznis anba nan deskripsyon òf  
travay la.

Depatman travay Eta Nouyòk se yon Anplwayè/ Pwogram Opòtinite egal. Èd ak sèvis oksilyè yo disponib sou demann pou moun ki gen andikap.P429HC (3/19)


